
 

Фарғона вилояти ёшлар билан ишлаш бўйича намунали вилоятга
айлантирилади 16.04.2019 Муаллиф haqiqat.uz

Президентимиз Шавкат Мирзиёев томонидан ёшларнинг таълим-тарбияси учун қўшимча
шароитлар яратиш, хотин-қизлар бандлигини оширишга қаратилган комплекс чора-тадбирлар
йўлга қўйилмоқда. Ушбу масалада Фарғонада ёшлар билан ишлаш бўйича намунали вилоятга
айлантиришга қаратилган йиғилиш бўлиб ўтди.

Президент Администрацияси масъул ходимлари, республика ишчи гуруҳи вакиллари иштирок
этган йиғилишда вилоятдаги барча шаҳар-туманларнинг масъул ходимларига ҳар бир ташаббус
бўйича жойларда амалга оширилиши лозим бўлган ишларни режа асосида ташкил этиш вазифаси
юкланди.

Ҳудудий ва вилоят штаблари ташкил қилган ҳолда ҳар бир қилинган амалий ишлар юзасидан
кунлик ҳисобот тақдим этиб бориш тизими яратилди.

Шунингдек, Фарғона вилоятини намунали вилоятга айлантириш бўйича ишлаб чиқилган “Ёшлар
назорат тизими” лойиҳаси асосида барча шаҳар-туман ҳокимларининг ўринбосарлари ҳамда
масъулларга топшириқлар берилди. Топшириқлар асосида ёшларнинг ягона электрон базасини
шакллантириш ва уларни бешта ташаббус бўйича йўналишлар кесимида тўгараклар, тадбирлар
ва акцияларга жалб қилишнинг ўзига хос механизмлари тушунтирилди ҳамда бу бўйича вилоятда
амалий ишлар бошланди.

Гулрухсор ХУДАЙБЕРДИЕВА,

Ёшлар иттифоқи вилоят Кенгаши матбуот котиби

